
				এই পাতাটির মুদ্রণ সংশোধন করা প্রয়োজন। 
রবীন্দ্র-রামানন্দ-প্রসঙ্গ
প্রবালী- ও মডার্ন রিভিয়ু-সম্পাদক রামানন্দ, চট্টোপাধ্যায়ের *( ১৮৬৫-১৯৪৩ ) সঙ্গে রবীন্দ্রনাথের যোগ প্রায় চুয়াল্লিশ বছরের। রামানন্দ-সম্পাদিত প্ৰদীপ’ পত্রিকায় রবীন্দ্রনাথের কবিতা ‘বিদায়" ( 'কল্পনা’ কাব্যে সংকলিত ) ১৩•৫ এর বৈশাখে যখন প্রকাশিত হয়, তখন ও দুজনের প্রত্যক্ষ পরিচয় হয় নি। প্রত্যক্ষ পরিচয় না থাকলেও
রবীন্দ্রনাথ রামানন্দকে জানতেন । রামানন্দ সিটি কলেজে অধ্যাপক
থাকার সময় ‘দাসী' ( প্রকাশ ১৮৯২ ) পত্রিকার সম্পাদক ছিলেন । এই পত্রিকাতে গল্পকার প্রভাতকুমার মুখোপাধ্যায় ১৮৯৬ খ্ৰীষ্টাব্দের ফেব্রুয়ারি মাসে রবীন্দ্রনাথের ‘চিয়া’ ( ১৩০২ ফাল্গুন ) কাব্যের
সমালোচনা করেন । পরের মাসেই ( ১৮৯৬ মার্চ ) রামানন্দ নিজেই রবীন্দ্রনাথের ‘নদী’ কবিতাটির একটি সমালোচনা লেখেন ।
১৮৯৫ খ্ৰীষ্টাব্দে রামানন্দ কায়স্থ পাঠশালার অধ্যক্ষ পদ গ্রহণ করে এলাহবাদে আসেন। এখানে আসার কিছুদিন পর তিনি 'দাসী'র সম্পাদনা ভার ত্যাগ করেন । ১৮৯৭ খ্ৰীষ্টাব্দের ডিসেম্বর মাসে প্রকাশিত হয় "প্ৰদীপ’ পত্রিক । রামানন্দ তার সম্পাদক পদ গ্রহণ করেন । অত:পর রবীন্দ্রনাথে ব একাধিক কবিতা, গল্প, প্রবন্ধ "প্রদীপে' প্রকাশিত হয়েছে । 'প্রদীপ’ উচ্চাঙ্গের পত্রিকা ছিল । সেকালের প্রায় সব বিখ্যাত লেখকই এতে লিখতেন । 'প্রদীপে'র বৈশিষ্ট ছিল ত্রিবর্ণচিত্র মুদ্রণ । যামিনী প্রকাশ গঙ্গোপাধ্যায়ের 'কাদম্বরী' চিত্র অবলম্বনে রবীন্দ্রনাথ লেখেন “কাদম্ব রীচিত্র প্রবন্ধ । রবীন্দ্র-জীবনীকার অনুমান করেন রামানন্দই রবীন্দ্রনাথের কাছে এই চিত্রের ব্যাখ্যামূলক
88్బరి

